
RHYBUDD o Benderfyniadau  Cyfarfod Y Pwyllgor Gwaith a 
gynhaliwyd yn Siambr y Cyngor, ar ddydd Mawrth, 14 
Chwefror 2017

Cyhoeddir y Rhybudd hwn am 5:00pm ar ddydd Gwener 17 Chwefror, 2017. 
Rhaid cyflwyno unrhyw geisiadau i alw i mewn unrhyw benderfyniad i'r Prif 
Weithredwr erbyn dim hwyrach na 5:00pm ar ddydd Gwener, 24 Chwefror, 
2017. Daw'r penderfyniadau i rym (os na fydd yna gais dilys i'w galw i mewn) 
ar ddydd Llun, 27 Chwefror, 2017.

Presennol: Y Cynghorwyr R Dew, K P Hughes, A M Jones, H E Jones, J A 
Roberts, Alwyn Rowlands ac Ieuan Williams (Cadeirydd)

Hefyd yn Bresennol: Y Cynghorwyr John Griffith, G. O. Jones, R. Llewelyn 
Jones (bore’n unig), R. Meirion Jones, Llinos Medi Huws, Victor Hughes 
(prynhawn yn unig), Alun Mummery.

Ymddiheuriadau: Dim

(10:00 a.m. i 11:30 a.m.) a
1:00 p.m. i 2:15 p.m.)

RHIF YR EITEM A'R PWNC 3 Cofnodion
D/B

PENDERFYNIAD PENDERFYNWYD cymeradwyo cofnodion 
cyfarfod blaenorol y Pwyllgor Gwaith a 
gynhaliwyd ar 23 Ionawr, 2017, fel rhai cywir.

RHESWM AM Y PENDERFYNIAD D/B

A OES MODD EI ALW I MEWN? D/B

RHIF YR EITEM A'R PWNC 4 2016/17 Monitro’r Gyllideb Ch 3 - 
Refeniw
Adroddiad gan y Pennaeth Swyddogaeth 
(Adnoddau) a Swyddog Adran 151

PENDERFYNIAD Penderfynwyd – 

• Nodi’r sefyllfa mewn perthynas â’r 
perfformiad ariannol hyd yma.

• Caniatáu trosglwyddo unrhyw 
danwariant ar ddiwedd y flwyddyn yn y 
gyllideb graeanu ffyrdd i gronfa wrth 
gefn a glustnodwyd i gynorthwyo i 
gyllido costau ychwanegol yn y dyfodol 
yn sgil tywydd garw dros y gaeaf.

RHESWM AM Y PENDERFYNIAD Monitro Cyllideb Refeniw 2016/17.

A OES MODD EI ALW I MEWN? Ydi

RHIF YR EITEM A'R PWNC 5 2016/17 Monitro’r Gyllideb Ch 3 - 
Cyfalaf
Adroddiad gan y Pennaeth Swyddogaeth 
(Adnoddau) a Swyddog Adran 151

PENDERFYNIAD Penderfynwyd nodi’r gwariant a’r 
derbyniadau yn erbyn y gyllideb gyfalaf.

RHESWM AM Y PENDERFYNIAD Monitro Cyllideb Cyfalaf 2016/17.

A OES MODD EI ALW I MEWN? Ydi

RHIF YR EITEM A'R PWNC 6 Arian Wrth Gefn
Adroddiad gan y Pennaeth Swyddogaeth 
(Adnoddau) a Swyddog Adran 151

PENDERFYNIAD Penderfynwyd –

• Nodi'r polisi cyffredinol ynglŷn â 
chronfeydd a balansau a fabwysiadwyd 
ar 1 Mawrth 2016, fel y nodir hynny yn 
Atodiad A.
• Pennu isafswm balansau 
cyffredinol o £6m ar gyfer 2017/18 yn 
unol ag asesiad y Swyddog Adran 151.
• Cadarnhau parhad y cronfeydd 
presennol a glustnodwyd.

RHESWM AM Y PENDERFYNIAD Rheoli lefel a’r defnydd a wneir o gronfeydd 
a balansau.

A OES MODD EI ALW I MEWN? Ydi

RHIF YR EITEM A'R PWNC 7 Ffioedd a Thaliadau 2017/18
Adroddiad gan y Pennaeth Swyddogaeth 
(Adnoddau) a Swyddog Adran 151

PENDERFYNIAD Penderfynwyd cymeradwyo’r atodlen 
ffioedd a thaliadau ar gyfer 2017/18.

RHESWM AM Y PENDERFYNIAD Pennu ffioedd a thaliadau ar gyfer 2017/18 
fel rhan o’r broses gosod Cyllideb.

A OES MODD EI ALW I MEWN? Ydi

RHIF YR EITEM A'R PWNC 8 Y Tâl Safonol ar gyfer Gartrefi Gofal y 
Cyngor 2017/18
Adroddiad gan y Pennaeth 
Gwasanaethau Oedolion

PENDERFYNIAD Penderfynwyd –

• Er bod y Cyngor yn cydnabod y 
costau sy’n gysylltiedig â gofal preswyl, 
nid yw cost wirioneddol darparu’r 
gwasanaeth wedi cael ei adlewyrchu yn 
y tâl a godir ar drigolion.
• Bod y cynnydd ar gyfer y rheini 
sy’n cyfrannu tuag at gost eu gofal yn 
gyson gyda’r canllawiau ar gyfer 
gwasanaethau’r Cyngor, sef 3%, a bod ffi 
o £584.29 yn cael ei gosod.

RHESWM AM Y PENDERFYNIAD Pennu ffi safonol ar gyfer cartrefi gofal 
preswyl yr awdurdod ar gyfer 2017/18.

A OES MODD EI ALW I MEWN? Ydi

RHIF YR EITEM A'R PWNC 9 Ffioedd Preswyl a Chartrefi Nyrsio'r 
Sector Annibynnol 2017/18
Adroddiad gan y Pennaeth 
Gwasanaethau Oedolion

PENDERFYNIAD Penderfynwyd –

• Cydnabod Methodoleg Ffioedd 

Gogledd Cymru fel y cafodd ei 
gweithredu hyd yma gan yr Awdurdodau 
yng Ngogledd Cymru fel sylfaen ar gyfer 
pennu ffioedd yn Ynys Môn yn ystod 
2017/18 fel y nodir hynny yn Atodiad 1 yr 
adroddiad.
• Cymeradwyo’r argymhelliad i 
gynyddu’r lefelau ffioedd  fel y nodwyd 
yn Nhabl 2 yr adroddiad.
• Yn yr un modd ag Awdurdodau 
eraill, rhoi’r awdurdod i’r Adrannau 
Gwasanaethau Cymdeithasol a Chyllid 
ymateb i unrhyw geisiadau gan gartrefi i 
edrych ar eu cyfrifon penodol a 
defnyddio’r ymarfer fel sylfaen i ystyried 
unrhyw eithriadau i’r ffioedd y cytunwyd 
arnynt. Rhaid i unrhyw eithriadau gael eu 
cytuno gyda’r Deilydd Portffolio, 
Pennaeth Cyllid a’r Pennaeth Gofal 
Cymdeithasol i Oedolion o’r cyllidebau 
cyfredol. Oni cheir cytundeb, bydd y 
mater yn cael ei gyfeirio i’r Pwyllgor 
Gwaith i’w benderfynu arno.

RHESWM AM Y PENDERFYNIAD Pennu ffioedd preswyl a chartrefi nyrsio’r 
sector preifat ar gyfer 2017/18.

A OES MODD EI ALW I MEWN? Ydi

RHIF YR EITEM A'R PWNC 10 Ffioedd a Thaliadau ar gyfer 
Gwasanaethau Di-breswyl 2017/18
Adroddiad gan y Pennaeth 
Gwasanaethau Oedolion

PENDERFYNIAD Penderfynwyd –

• Cymeradwyo’r ffioedd Gofal Cartref 
a amlinellir yn Nhabl 2 yr adroddiad.
• Mabwysiadu’r argymhelliad fel yr 
amlinellwyd yn 2.13 i weithredu’r 
trefniadau bandio newydd ar gyfer gofal 
cartref yn 2017/18.
• Cymeradwyo’r ffioedd ar gyfer 
prydau mewn gwasanaethau dydd a 
amlinellir yn Nhabl 3 yr adroddiad h.y.

Prydau mewn Gwasanaeth Dydd i 
oedolion (ac eithrio pobl ag Anabledd 

Dysgu) - £5.70
Byrbryd canol dydd mewn 
gwasanaethau dydd  i bobl ag 
anableddau dysgu - £2.30
Lluniaeth arall (te / coffi / teisen) mewn 
gwasanaethau dydd - £1.30

• Cymeradwyo’r ffioedd ar gyfer 
gwasanaethau Teleofal fel yr amlinellwyd 
yn Nhabl 4 yr adroddiad h.y.

Haen 1 – bydd pawb yn talu £45.24
Haen 2 a 3 – bydd pawb yn talu £90.22

• Mabwysiadu’r argymhelliad fel yr 
amlinellwyd yn 4.8 i weithredu’r 
codiadau y cytunwyd arnynt o dan y 
pwynt bwled uchod ar sail raddol, sef 
50% dros ddwy flynedd.
• Cymeradwyo’r gyfradd o 
£10.50/awr ar gyfer Taliadau 
Uniongyrchol fel yr amlinellir ym 
mharagraff 5.2 yr adroddiad.
• Cynnal ffi o £10.00 ar gyfer costau 
gweinyddu mewn perthynas â 
cheisiadau am Fathodyn Glas ac i 
ddarparu bathodynnau glas newydd yn 
lle rhai a gollwyd neu a gafodd eu dwyn 
fel yr amlinellir ym mharagraff 6.1 yr 
adroddiad.
• Cyflwyno cynnydd o 3% yn y ffi am 
brynu gwasanaethau gofal dydd mewn 
cartrefi preswyl annibynnol i £31.28.
• Cynyddu’r ffioedd a delir ar gyfer 
gofal cartref a gomisiynwyd o £15.50 i 
£15.90 yr awr.
• Cynnig cyfradd sylfaenol o £14.50 
i’r holl ddarparwyr am becynnau 
Anabledd Dysgu a chytuno pecynnau ar 
sail unigol ar gyfer 2017/18.

RHESWM AM Y PENDERFYNIAD Pennu ffioedd am wasanaethau gofal 
dibreswyl yn 2017/18.

A OES MODD EI ALW I MEWN? Ydi

RHIF YR EITEM A'R PWNC 11 Strategaeth Ariannol ar gyfer y Tymor 
Canol a'r Gyllideb 2017/18
Adroddiad gan y Pennaeth Swyddogaeth 
(Adnoddau) a Swyddog Adran 151

PENDERFYNIAD Penderfynwyd –

• Nodi’r cyfarfodydd ymgynghori 
ffurfiol ar y gyllideb a’r adborth a gafwyd 
yn sgil hynny fel yr amlinellir yn Adran 2 
Atodiad 1 ac Atodiad 2 yr adroddiad.
• Nodi’r crynodeb yn Adran 11 yr 
adroddiad ar oblygiadau’r cynigon o 
safbwynt cydraddoldebau.
• Cytuno ar fanylion terfynol cyllideb 
arfaethedig y Cyngor gan gynnwys y 
cyllid diwygiedig mewn ymateb i’r 
pwysau ar y gyllideb a’r arbedion 
arfaethedig fel y’u dangosir yn Adran 10 
Atodiad 1 ac Atodiad 3 yr adroddiad.
• Dyrannu’r arbedion sydd eu 
hangen o ran cyllidebau ysgolion i’r 3 
sector ysgolion fel yr amlinellir yn Adran 
12 Atodiad 1 yr adroddiad.
• Nodi argymhelliad y Swyddog 
Adran 151 bod o leiaf £6m yn cael ei 
gadw ym malansau’r Gronfa Gyffredinol 
ar gyfer 2017/18.
• Nodi’r sylwadau a wnaed gan y 
Swyddog Adran 151 ar gadernid yr 
amcangyfrifon a wnaed fel y cânt eu 
hamlinellu yn Adran 8 Atodiad 1 yr 
adroddiad.
• Argymell cyllideb net ar gyfer y 
Cyngor Sir a’r cynnydd yn lefel y Dreth 
Gyngor o ganlyniad, gan nodi y bydd 
penderfyniad ffurfiol, yn cynnwys y 
Praeseptau i Heddlu Gogledd Cymru a’r 
Cynghorau Cymuned yn cael ei gyflwyno 
i’r Cyngor ar 28 Chwefror, 2017;
• Awdurdodi’r Swyddog Adran 151 i 
wneud unrhyw newidiadau a all fod yn 
angenrheidiol cyn cyflwyno’r cynigion 
terfynol i’r Cyngor.
• Cytuno fod unrhyw gyllidebau a 
arweinir gan y galw ac y ceir pwysau 
annisgwyl arnynt yn ystod y flwyddyn 
ariannol, yn gallu tynnu ar gyllid o’r 
cyllidebau wrth gefn cyffredinol.
• Gofyn i’r Cyngor awdurdodi’r 
Pwyllgor Gwaith i ryddhau hyd at £250k 

o’r balansau cyffredinol os bydd y 
gyllideb wrth gefn gyffredinol wedi’i 
hymrwymo’n llawn yn ystod y flwyddyn.
• Dirprwyo i’r Swyddog Adran 151 y 
pŵer i ryddhau hyd at £50k o’r gronfa 
wrth gefn gyffredinol ar gyfer unrhyw un 
eitem. Ni chaniateir cymeradwyo unrhyw 
eitem dros £50k heb gael caniatâd 
ymlaen llaw gan y Pwyllgor Gwaith.
• Argymell cynnydd o 2.5% yn y 
Dreth Gyngor i’r Cyngor llawn.

RHESWM AM Y PENDERFYNIAD Cwblhau cynigion terfynol y Pwyllgor Gwaith 
ar gyfer Cyllideb 2017/18

A OES MODD EI ALW I MEWN? Na. Bydd y mater yn cael ei ystyried gan 
y Cyngor Llawn ar 28 Chwefror 2017.

RHIF YR EITEM A'R PWNC 12 Cyllideb Cyfalaf 2017/18
Adroddiad gan y Pennaeth Swyddogaeth 
(Adnoddau) a Swyddog Adran 151

PENDERFYNIAD Penderfynwyd argymell y rhaglen gyfalaf 
isod i’r Cyngor Llawn:

• Cynlluniau yr ymrwymwyd iddynt 
ac a ddygwyd ymlaen o 
2016/17 - £8.826m
• Buddsoddi yn ein hasedau cyfredol 
(gan gynnwys Grantiau Cyfleusterau i’r 
Anabl) - £2.301m
• Prosiectau Buddsoddi i Arbed - 
£0.186m
• Cynnal a Chadw Priffyrdd - 
£0.761m
• Cynlluniau cyfalaf mawr newydd - 
£11.675m
• Ysgolion yr Unfed Ganrif ar Hugain 
- £6.865m

Cyfanswm Cynlluniau Cyfalaf y Gronfa 
Gyffredinol - £30.614m

Cynlluniau Cyfalaf CRT - £9.889m

Cyfanswm y Gyllideb Gyfalaf Arfaethedig 
ar gyfer 2017/18 - £40.503m

RHESWM AM Y PENDERFYNIAD Caniatáu i’r Cyngor gymeradwyo ac 
awdurdodi’r rhaglen gyfalaf ar gyfer 2017/18.

A OES MODD EI ALW I MEWN? Na. Bydd y mater yn cael ei ystyried gan 
y Cyngor Llawn ar 28 Chwefror 2017.

RHIF YR EITEM A'R PWNC 13 Trethi Cenedlaethol Annomestig – 
Polisi ar gyfer Cymorth Dewisol tuag 
at Drethi Busnes am 2017/18
Adroddiad gan y Pennaeth Swyddogaeth 
(Adnoddau) a Swyddog Adran 151

PENDERFYNIAD Penderfynwyd –

• Mabwysiadu’r Polisi cyfredol ar 
Gymorth Dewisol tuag at Drethi Busnes 
– Elusennau a Sefydliadau Dielw fel y 
manylir arno yn Atodiad A yr adroddiad 
ar gyfer blwyddyn ariannol 2017/18 yn 
unig a’i fod yn rhoi cyfarwyddyd i’r 
Pennaeth Swyddogaeth (Adnoddau) a 
Swyddog Adran 151 i sicrhau bod y 
gweithdrefnau gweinyddol cyn 31 
Mawrth 2017 yn rhoi gwybod i’r 
elusennau a’r sefydliadau dielw 
perthnasol y bydd y polisi mewn grym ar 
gyfer 2017/18 yn unig ac y bydd yn dod i 
ben ar 31 Mawrth 2018.

• Gohirio’r ymgynghoriad cyhoeddus 
ar y polisi yn ystod 2016/17 ac i’r 
Pennaeth Swyddogaeth (Adnoddau) a 
Swyddog Adran 151 i adrodd yn ôl i’r 
Pwyllgor Gwaith parthed datblygiad y 
polisi hwn i’r dyfodol, ar ôl cymryd i 
ystyriaeth adolygiad Llywodraeth Cymru 
o’i gynllun rhyddhad i fusnesau bach ac 
effaith yr ail brisiad ar gost y polisi 
presennol, yn ystod 2017/18.

RHESWM AM Y PENDERFYNIAD Creu arweiniad a pholisi.

A OES MODD EI ALW I MEWN? Ydi

RHIF YR EITEM A'R PWNC 14 Blaenraglen Waith y Pwyllgor Gwaith
Adroddiad gan y Pennaeth 
Gwasanaethau Democrataidd

PENDERFYNIAD PENDERFYNWYD cadarnhau Blaen 
Raglen Waith y Pwyllgor Gwaith ar gyfer 
y cyfnod Mawrth – Hydref 2017 yn 
amodol ar y newidiadau ychwanegol a 
amlinellwyd yn y cyfarfod.

RHESWM AM Y PENDERFYNIAD Cryfhau trefniadau atebolrwydd a chynllunio 
ymlaen.

A OES MODD EI ALW I MEWN? Ydi

RHIF YR EITEM A'R PWNC 15 Gwelliant i’r Cyfansoddiad
Adroddiad gan y Pennaeth Swyddogaeth 
(Busnes y Cyngor)/Swyddog Monitro

PENDERFYNIAD PENDERFYNWYD argymell i’r Cyngor Sir 
roi awdurdod i’r Swyddog Monitro i 
wneud y newidiadau a ganlyn i 
Gyfansoddiad y Cyngor a’u cyhoeddi:

• Bydd paragraff 2.2.2 bellach yn 
darllen ‘Cynhelir etholiad rheolaidd 
Cynghorwyr ar ddyddiad ac ar gyfnodau 
i’w penderfynu arnynt gan Weinidogion 
Cymru. Bydd tymor Cynghorwyr yn eu 
swydd yn dechrau ar y pedwerydd 
diwrnod ar ôl cael eu hethol a bydd yn 
diweddu ar y pedwerydd diwrnod ar ôl 
dyddiad yr etholiad rheolaidd canlynol.’
• Bydd paragraff 2.7.3.1 bellach yn 
darllen ‘Bydd tymor yr Arweinydd yn ei 
swydd yn parhau am dymor y Cyngor, yn 
amodol ar baragraff 2.7.3.3 isod.’
• Unrhyw ddiwygiadau sy’n dilyn ac 
sy’n berthnasol i 1 a 2 uchod gan 
gynnwys y rhai hynny sy’n codi o Fesur 
Llywodraeth Cymru neu weithredu 
pwerau Gweinidog Cymru dan Ddeddf 
Llywodraeth Leol 2000.

RHESWM AM Y PENDERFYNIAD Gwneud newidiadau cyfansoddiadol 
angenrheidiol i’r Cyfansoddiad

A OES MODD EI ALW I MEWN? Na. Bydd y mater yn cael ei ystyried gan 
y Cyngor llawn ar 28 Chwefror 2017

RHIF YR EITEM A'R PWNC 16 Asesiad Anghenion Poblogaeth
Adroddiad ar y cyd gan y Pennaeth 
Gwasanaethau Oedolion a Phennaeth 
Dros Dro Gwasanaethau Plant

PENDERFYNIAD PENDERFYNWYD argymell i’r Cyngor Sir 
llawn :-

• Gymeradwyo’r adroddiad;
• Bod Adran 3.2 y Cyfansoddiad yn 
cael ei ddiwygio i gynnwys cymeradwyo 
Asesiad Anghenion Poblogaeth dan 
Ddeddf Gwasanaethau Cymdeithasol a 
Llesiant (Cymru) (2014) fel swyddogaeth 
y mae’n rhaid i’r Cyngor Llawn ei 
chyflawni.
• Awdurdodi’r Pennaeth 
Swyddogaeth (Busnes y 
Cyngor)/Swyddog Monitro i wneud y 
newidiadau angenrheidiol i’r materion 
sydd wedi eu neilltuo fel swyddogaethau 
y mae’n rhaid i’r Cyngor llawn eu 
cymeradwyo yn y Cyfansoddiad ynghyd 
ag unrhyw newidiadau y mae’n rhaid eu 
gwneud o ganlyniad i adlewyrchu hynny.

RHESWM AM Y PENDERFYNIAD Cydymffurfio â Deddf Gwasanaethau 
Cymdeithasol a Llesiant (Cymru) (2014) bod 
rhaid cynhyrchu adroddiad unigol ar gyfer 
Rhanbarth Gogledd Cymru.

A OES MODD EI ALW I MEWN? Na. Bydd y mater yn cael ei ystyried gan 
y Cyngor llawn ar 28 Chwefror 2017

RHIF YR EITEM A'R PWNC 17 Cynllun Comisiynu Cefnogi Pobl
Adroddiad gan y Pennaeth 
Gwasanaethau Tai

PENDERFYNIAD PENDERFYNWYD :-

• Cymeradwyo argymhellion y 

Cynllun Comisiynu Cefnogi Pobl 2017-
20;

• Cymeradwyo’r dyraniad o gyllid ar 
gyfer pob maes Gwasanaeth, fel yr 
argymhellir ar dudalen 47 o’r Cynllun 
Comisiynu Cefnogi Pobl.

RHESWM AM Y PENDERFYNIAD Derbyn cymeradwyaeth cyn ei gyflwyno i’r 
Pwyllgor Comisiynu Rhanbarthol a 
Llywodraeth Cymru.

A OES MODD EI ALW I MEWN? Ydi

RHIF YR EITEM A'R PWNC 18 Defnydd o’r Premiwm Treth Gyngor ar 
Ail Gartrefi ac Eiddo Gwag hirdymor
Adroddiad gan y Pennaeth 
Gwasanaethau Tai

PENDERFYNIAD PENDERFYNWYD cymeradwyo’r polisi 
ar gyfer gweithredu’r ddau gynllun 
canlynol i’w hariannu o’r premiwm Treth 
Gyngor a godir ar ail gartrefi a chartrefi 
gwag ar Ynys Môn o Ebrill 2017 ymlaen : 
-

• Grant i helpu prynwyr tro cyntaf 
brynu ac ailwampio tai gwag;
• Benthyciadau ecwiti er mwyn helpu 
prynwyr tro cyntaf.

RHESWM AM Y PENDERFYNIAD Am ei fod yn defnyddio cyllid a dderbyniwyd 
o ganlyniad i bremiwm Treth Gyngor 
ychwanegol.

A OES MODD EI ALW I MEWN? Ydi

RHIF YR EITEM A'R PWNC 19 Safleoedd Sipsiwn a Theithwyr ar 
Ynys Môn
Adroddiad gan y Pennaeth 
Gwasanaethau Tai

PENDERFYNIAD PENDERFYNWYD :-

• Nodi’r cyngor a gynhwysir yn 
Adroddiad Arfarnu Rhagarweiniol 
Capita;
• Nodi canfyddiadau’r Asesiad 
Effaith ar Iechyd ar gyfer safleoedd Star 
a Penhesgyn;
• Awdurdodi’r Swyddogion i symud 
ymlaen i gam nesaf y prosiect, sef 
dylunio safleoedd a gweithio allan y 
costau ac i ddod ag adroddiad pellach i’r 
Pwyllgor Gwaith ym Mehefin 2017.

RHESWM AM Y PENDERFYNIAD Adrodd ar y cynnydd a gofyn am ganiatâd i 
wneud gwaith pellach mewn perthynas â 
safleoedd Parhaol a Dros Dro ar gyfer 
Sipsiwn a Theithwyr.

A OES MODD EI ALW I MEWN? Ydi

RHIF YR EITEM A'R PWNC 20 Cwrs Golff, Llangefni
Adroddiad gan y Pennaeth Rheoleiddio 
a Datblygu Economaidd

PENDERFYNIAD PENDERFYNWYD ymestyn y cytundeb 
presennol gyda Phartneriaeth Llangefni 
(Menter Gymdeithasol Llangefni) tan fis 
Gorffennaf 2018.

RHESWM AM Y PENDERFYNIAD Caniatáu ymestyn cyfnod y cytundeb tan fis 
Mehefin 2018.

A OES MODD EI ALW I MEWN? Ydi

RHIF YR EITEM A'R PWNC 21 Trawsnewid y Gwasanaeth 
Llyfrgelloedd
Adroddiad gan y Pennaeth Dysgu

PENDERFYNIAD PENDERFYNWYD :-

• Nodi’r broses a ddilynwyd o ran 
datblygu’r strategaeth, ynghyd â’r 
rhesymeg y tu ôl i’r hyn a gynigir o fewn 
Strategaeth Ddrafft y Gwasanaeth 
Llyfrgell;
• Cymeradwyo’r Asesiad Effaith ar 

Gydraddoldeb a’r Asesiad Anghenion;
• Awdurdodi Swyddogion i fwrw 
ymlaen â’r gwaith o gynnal 
ymgynghoriad cyhoeddus ar Strategaeth 
Ddrafft y Gwasanaeth Llyfrgell, yn unol 
â’r amserlen a amlinellir yn yr adroddiad;
• Nodi y bydd y gwasanaeth yn 
parhau i drafod ac ymgynghori â 
phartïon sydd â diddordeb ac y bydd 
adroddiad pellach yn cael ei gyflwyno   
yn nghyfarfod y Pwyllgor Gwaith ym mis 
Hydref ar yr opsiynau gafodd eu 
hadnabod ar gyfer trawsnewid y 
Gwasanaeth Llyfrgell.

RHESWM AM Y PENDERFYNIAD Gofyn am gymeradwyaeth mewn perthynas 
â’r strategaeth i drawsnewid y Gwasanaeth 
Llyfrgell.

A OES MODD EI ALW I MEWN? Ydi

RHIF YR EITEM A'R PWNC 22 Trawsnewid y Gwasaneth Ieuenctid
Adroddiad gan y Pennaeth Dysgu

PENDERFYNIAD PENDERFYNWYD gweithredu Opsiwn 2 
yn yr adroddiad er mwyn trawsnewid y 
Gwasanaeth Ieuenctid.

RHESWM AM Y PENDERFYNIAD Penderfynu ar fodel a ffefrir ar gyfer 
trawsnewid y Gwasanaeth Ieuenctid.

A OES MODD EI ALW I MEWN? Ydi

RHIF YR EITEM A'R PWNC 23 Strategaeth a Gweledigaeth Twf ar 
gyfer Economi Gogledd Cymru
Adroddiad gan y Prif Weithredwr

PENDERFYNIAD PENDERFYNWYD :-

• Cymeradwyo’r model llywodraethu 
rhanbarthol a ffefrir, sef cyd-bwyllgor 
statudol ar gyfer datblygiad pellach;
• Gwahodd y Cyngor newydd i 
ymrwymo i fodel Cydbwyllgor statudol 
gyda’r pum cyngor partner, o fewn tri 

mis cyntaf y Cyngor newydd, unwaith y 
bydd cyfansoddiad manwl a chytundeb 
rhyng-awdurdod ar gael.

RHESWM AM Y PENDERFYNIAD Derbyn caniatâd i ymrwymo i fodel 
Cydbwyllgor statudol.

A OES MODD EI ALW I MEWN? Ydi

                   EITEM GYFRINACHOL

RHIF YR EITEM A'R PWNC 25 Achos Busnes Llawn Newydd am 
Ysgol Newydd ym Mro 
Rhosyr/Aberffraw
Adroddiad gan y Pennaeth Dysgu

PENDERFYNIAD PENDERFYNWYD :-

• Cymeradwyo’r Achos Busnes 
Llawn ar gyfer ysgol gynradd newydd yn 
ardaloedd Bro Rhosyr a Bro Aberffraw;
• Cymeradwyo cyflwyno’r Achos 
Busnes Llawn i Lywodraeth Cymru;
• Cymeradwyo gwerthu Ysgol 
Bodorgan a Thŷ’r Ysgol, Ysgol Dwyran, 
Ysgol Niwbwrch ac Ysgol Llangaffo 
unwaith y byddant yn wag, ac i’r 
derbyniadau cyfalaf hynny gael eu 
neilltuo i ariannu adeiladu’r ysgol 
gynradd newydd, ar yr amod na fydd 
unrhyw broblemau’n codi efo gwerthu’r 
safleoedd.

RHESWM AM Y PENDERFYNIAD Bwrw ymlaen â’r Rhaglen Moderneiddio 
Ysgolion yn Ynys Môn.

A OES MODD EI ALW I MEWN? Ydi


